
UMSÖGN UM FRUMVARP TIL SKIPULAGSLAGA

Mál nr. 425. Lagt fyrir Aíþingi á 138.1öggjafarþingi 2009 - 2010.

Hafnarfjarðarbæ hefur borist til umsagnar írumvarp til skipulagslaga. Umsagnarfrestur var til 
26. Mars, en fékkst framlengdur. Hér fara á eftir athugasemdir Skipulags- og byggingarsviðs 
um frumvarpið, teknar saman af dr. Bjarka Jóhannessyni, sviðsstjóra Skipulags- og 
byggingarsviðs og skipulags- og byggingarfulltrúa. Samþykkt á fundi Skipulags- og 
byggingarráðs HafnarQarðar 30.03.2010. Hafnaríjarðarbær áskilur sér rétt til að koma með 
ábendingar/athugasemdir á seinni stigum.

III. kafli. Landsskipulag.
10. gr.
f 10.gr. segir m.a. “í landsskipulagsstefhu eru samþættar áætlanir opinberra aðila um 
samgöngur, byggðamál, náttóruvemd, orkunýtingu og aðra málaflokka er varða landnotkun og 
er hún útfærð með tilliti til skipulags landnotkunar með sjálfbæra þróun að leiðarljósi.”

Umsögn:
Iiugmyndin um landsskipulag er jákvœð sem tœki til samrœmingar á vissum yfirgrípandi 
þáttum skipulags, einkum hvað varðar umhverfismál og tæknileg, efnahagsleg ogfélagsleg 
kerfi sem taka til landshluta eða landsins alls. Nauðsynlegt er þó að skilgreina nánar hvaða 
“aðra málafiokka er varða landnotkun ” er átt við, oggœti þar t.d. staðið uaðra málaflokka 
sem taka til landshluta eða landsins alls og varða landnotkun ”.

1 l.gr.
Þar er kveðið á um að þegar vinna Skipulagsstofnunar við landsskipulag hefst skuli 
Skipulagsstofhun taka saman lýsingu á verkefninu, þar sem gerð er grein fyrir fyrirhuguðum 
áherslum, stefnu, forsendum og kynningu verkefnisins.

Umsögn:
Þetta er mjÖg jákvætt og eykur gagnsœi skipulagsvinnunnar.

Þá er ákvæði um að lýsing Skipulagsstofnunar skuli kynnt opinberlega og leitað eftir 
sjónarmiðum hagsmunaaðila, m.a. einstakra sveitarfélaga eftir því sem við getur átt.

Umsögn:
Þetta telst mjög jákvœð breyting frá fyrri tillögum um landsskipulag.

VI. kafli. Svæðisskipulagsáætlanir.
21.gr.
Hér er talað um að í svæðisskipulagi skuli sett fram stefna þar sem talin er þörf á að samræma 
hagsmuni hlutaðeigandi sveitarfélaga. Staðbundnar ákvarðandir um landnotkun skulu 
eingöngu teknar í svæðisskipulagi að því marki sem nauðsyn þykir til að tryggja sameiginlega 
hagsmuni o.s.frv.

Umsögn:
Það verður að teljast jákvœtt að svœðisskipulag sé skilgreint á þann hátt að það nái aðeins til 
yfirgrípandi þátta, en ekki sé litið á það sem útaukið aðalskipulag jyrir tvö eða fleiri 
sveitarfélög. Æskilegt er þó að lögin eða skipulagsreglugerð skilgreini nánar um hvaða þœtti 
er hugsanlega að rœða.

22.gr.
Hér segir m.a. að svæðisskipulag skuli vera í gildi fyrir sveitarfélog hÖfuðborgarsvæðisins. 

Umsögn:
Öðrum sveitarfélögum er í sjálfsvald sett hvort þau geri svœðisskipulag, og hljóta þau þá að 
verða að vera sammála um það til hvaða þátta skipulagið skuli taka, e f þau ákveða á annað 
borð að gera skuli svœðisskipulag. Ekki er Öruggt að sveitarfélög á höfuðborgarsvœðinu geti 
komist að slíku samkomulagi, en eru samt skylduð til að gera svœðisskipulag. Æskilegt er því 
að annað hvort sé tekið fram eitthvert lágmark þátta sem svœðisskipulag 
hÖfuðborgarsvœðisins á að taka til, eða sett um það ákvœði hvernig á að leysa hugsanlegan 
ágreining um það.

23.gr.
Þar er kveðið á um að þegar vinna við svæðisskipulag hefst skuli svæðisskipulagsneíhd taka 
saman lýsingu á verkefninu, þar sem gerð er grein fyrir fyrirhuguðum áherslum, stefnu, 
forsendum og kynningu verkeínisins.

Umsögn:
Tekið er undir það sjónarmið að þetta auki gagnsœi skipulagsvinnunnar.

26.gr.
Hér er svæðisskipulagsnefnd falið að meta hvort ástæða sé til að endurskoða 
svæði sskipulagið.

Umsögn:
Það er jákvœtt að svœðisskipulagið sé það sveigjanlegt að ekkx þurfi að gera breytingar á því 
vegna smávœgilegra breytinga á aðalskipulagi. Þar sem í 25.grein firumvarpsins segir að þau 
sveitarfélög sem aðild eiga að svœðisskipulagi séu bundin a f stefnu þess, verður þó að rýmka 
möguleika þeirra áaðfá því breytt, þannig að þau séu ekki alfarið komin undir 
meirihlutaákvörðun svœðisskipulagsnefhdar hvað endurskoðun varðar. Aðstœður kunna að 
breytast, þannig að einu sveitarfélagi sé mjög í óhag að vera bundið a f stefnu 
svæðisskipulagsins, hugsanlega í 12 ár eða lengur.

VII. kafli. Aðalskipulagsáætianir.
28.gr.
Hér er m.a. talað um að byggðamynstur skuli ákvarðast í aðalskipulagsáætlun, þar sem 
byggðamynstur er skilgi*eint sem lögun og yfirbragð byggðar, svo sem hæð og þéttleiki.

Umsögn:
Hér virðist vera hcetta á að byggðamynstur sé túlkað mjög þröngt, allt niður í smáatriði. Þar 
sem aðalskipulag tekur til a.m.k, 12 ára skv. frumvarpinu er ómarkvisst að skilgreina 
smáatriði til svo langs tíma. Hér verður að gera ráð fyrir að í aðalskipulagi séu ákvœði um 
byggðamynstur meira í formi ramma en nákvœmrar skilgreiningar.

30. gr.
Sbr. 23.gr.

36.gr.
Hér er talað um að ekki þurfi að auglýsa óverulega breytingu á aðalskipulagi leiði hún ekki af 
sér verulegar breytingar á landnotkun, sé líkleg til að hafa mikil áhrif á einstaka aðila eða hafa 
áhrif á stór svæði.

Umsögn:
Þessi breyting á lögunum verður að teljast mjög jákvœð, þar sem eldra ferlið tafði oft 
afgreiðslu einfaldra mála mjög að óþörfu.

VIII. kafli. Deiliskipulagsáætlanir.
40.gr.
Sbr. 23. og 30.grein.

43.gr.
Hér segir m.a.: Nú telur sveitarstjóm að gera þurfi breytingar á samþykktu deiliskipulagi sem 
séu það óverulegar að ekki sé talin ástæða til með ferðar skv. 1. mgr. og skal þá fara fra 
grenndarkynning.

Umsögn:
Þar sem engar reglur eða staðlar segja til um það hvar á að draga mörkin milli verulegrar 
eða óverulegrar breytingar, hlýtur matið á því yfirleitt að vera huglœgt. Því vœri réttara að 
miða við það að grenndarfynning sé nœgileg þegar hœgt er að afinarka þann fjölda sem 
verður fyrir áhrifum afbreytingunni. Fœra má rök fyrir því að í því tilviki sé grenndarkynning 
líklegri til að ná til hagsmunaaðilanna, og oft fáum við fyrirspurninir frá hagsmunaaðilum 
þegar tillögur eru auglýstar, hvers vegna þœr hafi ekld verið grenndarkynntar. Fölk er mun 
líklegra til að lesa tilkynningu um grenndarkynningu sem berst inn um bréfalúguna en að 
fletta upp á auglýsingum í blaði.

Hér er einnig talað um að þegar um óveruleg frávik frá skipulagi sé að ræða og hagsmunir 
nágranna skerðist í engu, geti sveitarstjóm geti sveitarstjóm heimilað að grenndarkynningar sé 
ekki þörf við útgáíu byggingar- og framkvæmdaleyfa.

Umsögn:
Tekið er undir það mat sem fram kemur með frumvarpinu að þetta geti auðveldað 
malsmeðferð og málshraða.

44.grein.
Hér segir m.a. að þegar sótt er um byggingar- eða framkvæmdaleyfi þar sem deiliskipulag 
liggur ekki fyrir skuli skipulagsnefnd láta fara íram grenndarkynningu.

Umsögn:
Það sýnist varasamt að hafa þessa heimild án takmarkana, þar sem það getur hvatt 
sveitarfélög til að sniðganga deiliskipulagsstigið. Rétt virðist því vera að binda þetta ákvœði 
með einhverju móti við umfang framvœmdanna.

F.h. skipulags- og byggingarráðs Hafnarfjarðar.

Dr. Bjarki Jóh&nnesson
Skipulags- og byggingarfulltrúi Hafnarfjarðar,
sviðsstjóri skipulags- og byggingarsviðs

